
СТРАШНАЯ  ЯВА  КАРЭНДЫ
ЭСЭ АЛЕГА АБЛАЖЭЯ

Паважаны Аляксандр Ры­
горавіч,

Мне нялёгка звяртацца да
Вас, аднак я разумею, што не
маю права не выкарыстаць
усіх магчымасцяў дзеля буду­
чыні нашай Беларусі. Згодны
з Вашым меркаваннем, што
становішча справаў у экано­
міцы можа стаць катастрафі­
чным. Гэта нельга дапусціць.

Вы ўвесь час падкрэслівае­
це, што асноўнай мэтай ва­
шай палітыкі з’яўляюцца за­
хаванне суверэнітэту краіны
і забеспячэнне дабрабыту на­
рода.  Для  дэмакратычных
сілаў гэта таксама галоўная
задача.

Спадзяюся,  што  Вы  былі
шчырым, калі казалі пра важ­
насць развіцця добрых ста­
сункаў з Еўропай. Многія бе­
ларусы заўважылі вашае вы­
казванне пра неабходнасць
другога, еўрапейскага, крыла
дзеля нармальнага развіцця
Беларусі. Я перакананы, што
гэтага можна дасягнуць у са­
мыя блізкія тэрміны. Умовы
развіцця  супрацоўніцтва  з
аб’яднанай  Еўропай  добра
вядомыя, яны выкладзеныя ў
прапановах кіраўніцтва Еў­
развяза, скіраваных ураду  і
народу Беларусі.

Перакананы, што адстой­
ваючы еўрапейскі выбар для
Беларусі, мы робім слушна.
Але я таксама перакананы,
што  працяг  канфрантацыі
ўнутры краіны не пойдзе на
карысць беларускаму наро­
ду. Ведаю, што нягледзячы на
рознагалоссі, можна дасяг­

нуць  выніку,  калі  галоўнай
нашай мэтай будзе захаван­
не  незалежнасці  Беларусі  і
паляпшэнне жыцця народа.

Сёння  як  ніколі  востра
ўзнікла пытанне пра будучы­
ню нашай дзяржавы. Выклікі
сучаснага свету – энергетыч­
ныя, дэмаграфічныя, экалагі­
чныя,  гуманітарныя  –  на­
ўпрост тычацца і Беларусі.  І
даць годны адказ гэтым вык­
лікам  можа  толькі  адзіная
нацыя, якая ўсведамляе сваю
адказнасць за будучыя пака­
ленні. Дзеля рэальнай ацэнкі
сітуацыі  і далейшых крокаў
па шляху ўмацавання дзяр­
жаўнасці  варта  прызнаць,
што таксама, як два вектары
– еўрапейскі і расійскі – аба­
вязковыя для нашага эканам­
ічнага развіцця, так  і ўзгад­
ненне  падыходаў  улады  і
апазіцыі неабходныя для раз­
віцця грамадства.

Беларуская апазіцыя ў цэ­
лым  канструктыўная.  У  яе
шэрагах  няма  радыкальна
настроеных груп, якія плану­
юць ужыць сілу дзеля звяр­
жэння ўлады. Як бы ні пало­
халі спецслужбы ўвесь гэты
час міфічнымі беларускімі тэ­
рарыстамі, іх так і не знайшлі.
Народ больш не верыць каз­
кам пра ўзброеныя закалоты
апазіцыі. Наадварот, усе ба­
чаць,  што  сіла  ўжываецца
толькі  ўладамі  –  супраць
мірных дэманстрантаў, суп­
раць моладзі, жанчын, сталых
людзей.  Такімі  спосабамі
можна  ўтрымліваць  уладу,
але  дамагчыся  павагі  да

ўлады немагчыма.
Я  таксама  не  прыхільнік

радыкальных сцэнараў. Най­
больш прымальным рашэн­
нем для мяне была б эвалю­
цыя  беларускай  сітуацыі  ў
кірунку дэмакратызацыі пал­
ітычнага і грамадскага жыц­

ця краіны. Але гэтая эвалю­
цыя павінна быць гарантава­
най і ўстойлівай.

Цягам апошніх выбарчых
кампаній я сустракаўся з ты­
сячамі выбарцаў, свае под­
пісы ў падтрымку дэмакра­

ЯКІМ БУДЗЕ АДКАЗ ЛУКАШЭНКІ
НА ЛІСТ МІЛІНКЕВІЧА?
АНДРЭЙ ФЁДАРАЎ, ПАЛІТОЛАГ:

“НІЯКАГА АДКАЗУ НЕ БУДЗЕ”
Ліст  застанецца  незаўважаным.  Мне  здаецца,  гэта  на­

столькі непрымальна для нашага кіраўніка – атрымаць ней­
кую дапамогу з боку апазіцыі, ён настолькі не любіць апазі­
цыю,  што  не  прыме  ад  яе  нічога.  Толькі,  можа,  у  самым
скрайнім выпадку. Але ён, на мой погляд, яшчэ не наступіў.
Кантакт з апазіцыяй для яго табу. Гэтым ён прадэманструе
свайму электарату нейкую слабіну. Чаго ён дапусціць ніяк не
можа. Я нават не ўяўляю, якія абставіны павінны быць, каб ён
пайшоў на кантакт.

ВАЛЯНЦІН, ПРАДПРЫМАЛЬНІК:

“МІЛІНКЕВІЧА Я НЕ РАЗУМЕЮ”
Лукашэнка будзе маўчаць. Можа, пасля, праз некалькі ме­

сяцаў ён дазволіць сабе паздзекавацца, неяк з’едліва пажар­
таваць на гэты конт. А Мілінкевіча ў гэтай гісторыі я не зусім
разумею. З кім гэта ён наважыўся партнёрстваваць? З чалаве­
кам без прынцыпаў і без сумлення?

АНАТОЛЬ ЛЯЎКОВІЧ, ПЕРШЫ НАМЕСНІК
СТАРШЫНІ БСДП “ГРАМАДА”:

“ЯГО ПАЗІЦЫЯ – НЕ ЗАЎВАЖАЦЬ
АПАЗІЦЫЮ”

Адказу не будзе. На мой погляд, гэта яго паслядоўная пазі­
цыя – не заўважаць гэтую апазіцыю. Бо адказаць на ліст
Мілінкевіча, дзе той падпісаўся не як старшыня палітычнай
рады, а як экс­кандыдат, гэта значыць прызнаць, што апазі­
цыя ёсць. Што з ёй трэба весці палітычны дыялог, лічыцца, як
у  любой  цывілізаванай  краіне.  А  што  спадар  Лукашэнка
сцвярджае заўжды? Што няма ў нас апазіцыі. Адно “адмарозкі”
нейкія, як ён выказваецца. Таму з адмарозкамі яму няма чаго
абмяркоўваць, паводле ягонай логікі.

ПАЎЛЮК КАНАВАЛЬЧЫК, ГАЛОЎНЫ РЭДАКТАР
ЗАЧЫНЕНАЙ ГАЗЕТЫ “НАВІНКІ”:

“АДКАЗАЦЬ ЁН МОЖА
ТОЛЬКІ СПРАВАЙ”

Я думаю, што рэагаваць яму няма ніякага сэнсу. Толькі калі
нейкай справай. Напрыклад, сапраўды, з’явіцца на плошчы
Каліноўскага 25­га сакавіка. Магчыма, не аднаму, а з картэ­
жам сваіх паплечнікаў. У дадзенай сітуацыі, мне здаецца, няма
карысці Лукашэнку нейкім чынам фармальна  на ліст адказ­
ваць. Альбо ўчынкам, альбо ніяк.

АНДРЭЙ КЛІМАЎ, БЫЛЫ ПАЛІТЗНЯВОЛЕНЫ:

“ЛУКАШЭНКА НЕ АДСТУПІЦЬ”
Мілінкевіч для яго не існуе. Калі футбольнай зорцы Зінэд­

зіну Зідану з трыбуны кідаюць пустую бляшанку, то ён не
ўспрымае гэта як пас. Людзі замінаюць яму гуляць. Лукашэн­
ка не для таго робіць рэверансы Захаду, каб аслабіць свае па­
зіцыі ў краіне. Любы кантакт з апазіцыяй будзе азначаць, што
Лукашэнка адступае.  І тут працэс будзе незваротны. Ён, як
дыктатар, гэта цудоўна разумее. Таму было проста смешна
чытаць каментары некаторых палітолагаў на тэму, як нам
сябе паводзіць, калі ён пойдзе на кантакт.

МАРЫЯ, ПЕНСІЯНЕРКА:

“НЕВЯДОМА, КОЛЬКІ ЧАСУ
ПАВІННА МІНУЦЬ”

Нічога ён не адкажа на гэты ліст. Бо Лукашэнка больш пат­
рэбны Мілінкевічу ў гэтай сітуацыі, чым Мілінкевіч Лукашэн­
ку. Невядома, колькі яшчэ часу павінна мінуць, каб Лукашэн­
ка пачаў сур’ёзна губляць папулярнасць у шырокіх масах.

УЛАДЗІМІР КОЛАС, СТАРШЫНЯ РАДЫ
БЕЛАРУСКАЙ ІНТЭЛІГЕНЦЫІ:

“ЁН НЕ ЗБІРАЕЦЦА КАЯЦЦА”
Такі адказ зараз будзе надта дорага Лукашэнку каштаваць.

Ад яго сапраўды чакаюць, як ад чалавека, што нешта ён зра­
зумее, нешта ў ім абудзіцца, і ён зробіць тое, што лагічна вы­
нікае з цяперашняй сітуацыі. Але гэта чалавек, які фармаваў­
ся савецкай сістэмай, і ён прадукт той сістэмы. І калі ён сас­
пее, каб зрабіць адпаведныя высновы, тады ён зробіць гэта.
Але зараз усё паказвае на тое, што аніякіх высноваў не зроб­
лена. І ён працягвае рабіць тое, што рабіў заўжды. Апошняе –
дзеянні супраць нашай моладзі: Задзіночання беларускіх сту­
дэнтаў, Маладога фронту.  І калі адбываюцца такія дзеянні,
выходзіць з падобнымі прапановамі, мякка кажучы, наіўна.
Але нашая пазіцыя павінны быць заўсёды хрысціянская. Калі
грэшнік каецца, можна яму дараваць. Але ніхто не збіраеца
каяцца.

КАЦЯРЫНА, НАСТАЎНІЦА:

“МОГУЦЬ БЫЦЬ СЮРПРЫЗЫ”
Гэтая сітуацыя для Лукашэнкі вельмі нечаканая. І яна можа

ўвесці яго ў пэўны ступар. Яму патрэбны час, каб нешта асэн­
саваць, прыйсці ў сябе, пралічыць варыянты паводзінаў. І праз
нейкі час ён можа павесці сябе абсалютна нечакана. Ён у нас
такая  асоба  цікавая,  што  чым  больш  часу  ён  думае,  тым
больш непрадказальна дзейнічае. Сам сябе накручвае. Таму
могуць быць з яго боку сюрпрызы.

ВАЛЯНЦІН АКУДОВІЧ, ФІЛОСАФ:

“У ЯГО ВАРЫЯНТАЎ НЯМА”
Не бачу хоць якіх падставаў, каб Лукашэнка зрабіў нейкія

рухі ў звязку з лістом Мілінкевіча. Па­першае, наша апазіцыя
не ёсць для яго той рэальнай палітычнай сілай, прынамсі сён­
ня, на якую варта звяртаць увагу. Па­другое, нейкім чынам
адгукнуцца на ліст Мілінкевіча – гэта паставіць пад сумнеў
усе тыя рэпрэсіі, усё тое шальмаванне апазіцыі, якое вялося
цягам усіх гэтых дванаццаці гадоў. Зараз ён да такога кроку
не гатовы, хаця яму ўласціва рабіць кульбіты. Але сітуацыя не
дае падставаў да кардынальнага развароту. Ды не хоча ён
ніякага кантакту з Захадам. Рэч у тым, што ўсе яго рэверан­
сы скіраваныя ў бок Расіі. Спроба яе неяк ці запалохаць, ці
ўмілажаліць. Паказаць, што ў яго ёсць варыянты акрамя Расіі.
А ў яго гэтых варыянтаў няма. Ён псіхалягічна не можа уто­
есніцца з Захадам. Не кажучы пра дэмакратыю. Для яго свет
існуе толькі на Ўсходзе. Захад для яго толькі сродак, каб вяр­
нуцца да суладдзя, суіснавання з Расіяй. Ён блефуе, як картач­
ны гулец. Але парадыгму развіцця Беларусі ён не зменіць,
нават калі паўстане пагроза існаванню яго як палітыка. Ды
нават як чалавека.

Працяг са  стар.1
тычных кандыдатаў паставілі
сотні тысяч чалавек. З упэў­
ненасцю магу сказаць, што
мільёны нашых суайчынні­
каў  падтрымліваюць  еўра­
пейскі выбар, прапанаваны
апазіцыяй, і чакаюць дэмак­
ратычных зменаў у Беларусі.
Без перабольшвання, за ўсімі
намі глядзіць увесь свет. Ста­
рыя падыходы ўжо не спра­
цоўваюць.

У беларусаў ёсць трады­
цыйны спосаб дапамогі – та­
лака. На мой погляд, прый­
шоў  час  талакі  ў  імя  Бела­
русі.

Апошнія падзеі вакол на­
шай краіны сур’ёзна занепа­
коілі людзей.  Іх трывожыць
пагроза пагаршэння матэры­
яльнага стану і страты неза­
лежнасці  краіны.  І  адказ­
насць за папярэджанне гэта­
га ляжыць на эліце дзяржа­
вы, як ва ўладзе, так і апазі­
цыі.

Вы самі кажаце, што сёння
на Беларусь накінутая эка­
намічная  пятля  і  што  без
інвестыцый развітых дзяржа­
ваў свету, у першую чаргу еў­
рапейскіх, сітуацыю не выра­
таваць. Падчас сустрэчаў з
кіраўніцтвам  Еўрасаюзу  і
лідэрамі многіх еўрапейскіх
краін я абмяркоўваў пытанні
энергетычнай бяспекі Бела­
русі. Заўсёды выступаў суп­
раць эканамічных санкцый у
дачыненні да нашай краіны.
Аднак зразумела, што шыро­
кае  супрацоўніцтва  можа

ажыццяўляцца  толькі  з  дэ­
макратычнай  Беларуссю,
якая прытрымліваецца стан­
дартаў еўрапейскай суполь­
насці. Нашая краіна губляе
мільярды еўра неадплатнай
дапамогі  ды  інвестыцый
толькі з­за адной прычыны –
недэмакратычнасці палітыч­
най сістэмы. Аўтарытарная
краіна ў Еўропе сёння паспя­
хова развівацца не можа.

У розныя часы нацыяналь­
ныя  эліты  такіх  краінаў  як
Грэцыя, Гішпанія, Партугалія,
Славакія, якія знаходзіліся ў
самаізаляцыі, зразумелі неаб­
ходнасць пераменаў, зрабілі
выбар на карысць дэмакра­
тызацыі і тым самым забяспе­
чылі квітненне сваіх народаў.
Я  згодны  выкарыстаць
міжнародны аўтарытэт і кан­
такты, якія маюць дэмакра­
тычныя сілы, дзеля сумеснага
вырашэння  праблем,  што
стаяць перад нашай краіны і
патрабуюць неадкладнай рэ­
акцыі.

Аднак,  гэта  немагчыма
рабіць, калі ў турмах будуць
утрымлівацца  мае  тавары­
шы, калі будуць працягвацца
сілавыя дзеянні супраць дэ­
макратычнай моладзі, свед­
камі  якіх  мы  ізноў  сталі  ў
апошнія дні, калі будзе пра­
цягвацца ціск на няўрадавыя
арганізацыі і партыі, калі бу­
дуць  працягваць  уціскаць
правы незалежных прафсаю­
заў, калі не будзе адноўлена
поўнамаштабная дзейнасць
незалежных сродкаў масавай

інфармацыі, калі будуць гру­
ба парушацца правы чалаве­
ка насуперак міжнародным
абавязацельствам Беларусі.

Неабходна  ў  самы  блізкі
час пераадолець раскол у бе­
ларускім грамадстве. Лепшай
формай для гэтага з’яўляецца
дыялог. І толькі ў выніку ды­
ялогу апазіцыі і ўлады і вып­
рацоўкі  супольнай  пазіцыі
можна разлічваць на пера­
мовы з Еўропай у мэтах раз­
віцця эфектыўнага супрацоў­
ніцтва.

На  мой  погляд,  добрай
магчымасцю для крокаў на­
сустрач адно аднаму магло б
стаць  святкаванне  дня  аб­
вяшчэння  Беларускай  На­
роднай  Рэспублікі.  Дата  25
сакавіка 1918 года таксама
важная для беларускай неза­
лежнасці, як  і 3 ліпеня 1944
года. Грамадскасць Беларусі
ўжо выказалася за сумеснае
святкаванне  гэтага  дня,  і  я
веру, што такое святкаванне
можа стаць адпраўным пунк­
там для дэманстрацыі пачат­
ка адзінства беларусаў.

У нашых з Вамі сілах знайсці
супольнае рашэнне для

пераадолення супрацьстаян-
ня ў грамадстве дзеля

квітнення і развіцця роднай
Беларусі.

Аляксандр Мілінкевіч,
кандыдат у прэзідэнты на

выбарах 2006,
лаўрэат прэміі Еўрапейскага
парламента імя А.Сахарава

“За свабоду думкі”

13 лютага начальнік федэ­
ральнай службы ветэрынар­
нага і фітасанітарнага нагля­
ду (Россельхознадзор) Сяргей
Данкверт заявіў, што ад 1­га
красавіка экспартаваць мяса
ў  Расію  змогуць  толькі  тыя
беларускія прадпрыемствы,
якія  пройдуць  праверку
расійскіх інспектараў.

Паводле словаў Данквер­
та, Польшча нядаўна паставі­
ла  ў  Беларусь  каля  40  тон
мяса,  і ў ветэрынарнага ве­
дамства  няма  ўпэўненасці,
што яно не патрапіла ў Расію.
Ён дадаў таксама, што партыя
мясной  прадукцыі  з
Польшчы, увезенай праз Бе­
ларусь, была раней затрыма­
ная пад Смаленскам.

Шэф расійскага ведамства
паведаміў, што інспекцыя па­
вінна  пачаць  праверку  на
наступным тыдні, каб завер­
шыць яе да заканчэння сака­
віка.

Сёлета на пачатку лютага
расійскія ветэрынары з удзе­
лам  прадстаўнікоў  Еўра­
камісіі  пачалі  інспекцыю  ў
Польшчы.  У  2005­м  годзе
Расія  ўвяла  забарону  на
імпарт мяса з гэтай краіны,
абвінаваціўшы польскі бок ў
фальшаванні  сертыфікатаў
на прадукты. Летась Варшава
заблакавала падпісанне но­
вай Дамовы аб партнёрстве
паміж ЕС і Расіяй, выставіўшы
ўмову скасавання расійскага
эмбарга.  Еўракамісія  ўзяла
на  сябе  пасярэдніцтва  ва
ўрэгуляванні канфлікту.

Кіраўнік  сельгаснагляду
заявіў,  што  апошнім  часам
мяса і мясапрадукты завозіл­
іся з Беларусі ў Расію ўвогуле
без дакументаў,  і ён лічыць
гэта недапушчальным.

Як вядома, раней падоб­
ныя прэтэнзіі расійскай сані­
тарнай службы да якасці віна
з Грузіі і Малдовы ці шпротаў
з Латвіі выкарыстоўваліся як
апраўданне  палітыкі  санк­
цыяў Крамля супраць гэтых
краінаў.

Паводле
“Газеты Выборчай”

“ПРЫЙШОЎ ЧАС ТАЛАКІ”
МІЛІНКЕВІЧ ЗВЯРНУЎСЯ
З АДКРЫТЫМ ЛІСТОМ ДА ЛУКАШЭНКІ

Удзельніцы святочнага
шэсця «Малады фронт — ак-
цыя любові». Мінск, плошча
Свабоды, 14 лютага 2007
году. Падчас акцыі ў розных
месцах сталіцы міліцыя часо-
ва затрымала некалькі
ўдзельнікаў акцыі. Фота «НН».

Суседзі
РАСІЯ ШУКАЕ
Ў БЕЛАРУСІ
ПОЛЬСКАЕ
МЯСА

ПРЭЦЭДЭНТ

Пра тое, што ў Беларусі на
стадыёне ўлада гуляе сама з
сабой, а апазіцыя толькі галё-
кае на трыбунах, гаворыцца
ўжо шмат гадоў. Натуральна,
на поле ніхто партыі не зап-
рашаў, але яны й самі не выяў-
ляюць жадання ўступіць у
гульню.

У  гэтым  сэнсе  адкрыты
ліст А.Мілінкевіча да А.Лука­
шэнкі  –  прэцэдэнт  найноў­
шай беларускай палітычнай
гісторыі. Лукашэнка, як палі­
тык ірацыянальны, прарэагуе
на такі жэст толькі ў тым вы­
падку, калі ўбачыць у гэтым
для  сябе  паратунак.
Мілінкевіч на тое і разлічвае,
прапануючы свае сувязі і сваё
пасярэдніцтва на перамовах

з  Захадам.  Ён  мяркуе,  што
ўнутрыпалітычную сітуацыю
ў Беларусі можа змяніць геа­
палітычная  мэтазгоднасць,
якая пры пэўным збегу абста­
вінаў  стане  шмат  мацней­
шым  фактарам,  чым  Лука­
шэнкаў ірацыяналізм. Цалкам
ізаляваць Беларусь на ўзор
Паўночнай Карэі немагчыма,
а  гэта  значыць,  што  адказ­
ваць на сігналы Захаду рана
ці позна ўсё адно прыйдзец­
ца, які б ты ні быў самаўлад­
ца і як бы такі дыялог ні пя­
рэчыў тваёй ментальнасці  і
сімпатыям твайго электара­
ту.

У  кожным  разе,  з  боку
Мілінкевіча  прапануецца
спаборніцтва, гульня, футбол,
а не звыклае глухое супраць­
стаянне і не банальная здра­
да, у чым лідэра аб’яднанай
апазіцыі ўжо паспелі звіна­
ваціць некаторыя палітыкі.

Назваць  адкрыты  ліст
здрадай можа толькі той, хто
сядзіць з аўтаматам на шыі ў
зямлянцы пад Плешчаніцамі і
ведае, куды ён заўтра пойдзе,
што будзе атакаваць і да чаго
ўсё гэта прывядзе. Ва ўсіх ас­
татніх  выпадках  крытыка
Мілінкевіча за ягоны ліст паз­
баўленая сэнсу  і застаецца
ўсё тым жа стадыённым галё­
каннем.

Бясспрэчна,  што  зварот
экс­кандыдата ў прэзідэнты
да прэзідэнта скіраваны на
змену цяперашняй сітуацыі. І
тут  не  так  важна,  што
Мілінкевіч  можа  спяшацца

дзеля дэфіцыту свайго палі­
тычнага веку. Такія стымулы,
наадварот, вымагаюць не пу­
стое гульні. Самае галоўнае,
што ў альтэрнатыўнай Бела­
русі сёння не вымалёўваецца
ніякага іншага шляху. Чакаць
і  даганяць  мы  навучыліся
вельмі добра. Але, як вядома,
гэта самыя апошнія спосабы
марнавання часу.

Што  ж  адбылося?
Мілінкевіч выйшаў са сваім
апазіцыйным патэнцыялам, а
не зашыўся яшчэ глыбей на
інтэлігенцкай кухні ў класіч­
ных  традыцыях  расійскага
дысідэнцтва.  І ўжо гэта вяр­
тае дэмакратычнай беларус­
кай супольнасці адчуванне
прынамсі нязменнасці, а не
поўнай  дэградацыі  свайго
статусу. Наперадзе шмат шля­
хоў. Але, як  і ў любой іншай
сітуацыі, беларусы, аб’ядна­
ныя ідэяй незалежнасці краі­
ны, павінны між сабою гава­
рыць. І як бы далёка ні было
да  такой  размовы,  думаць
пра яе трэба заўсёды.

Незалежнасць – ключавое
слова. Можна не сумнявацца,
што без дэкларацыі незалеж­
насці Лукашэнкам не было б
і гэтага ліста Мілінкевіча. Не­
залежнасць, як агульная каш­
тоўнасць  і ўлады і апазіцыі,
дае шанец на дыялог. Трэба
прызнаць, што, кажучы пра
незалежнасць, Лукашэнка пя­
рэчыць сімпатыям значнай
часткі свайго электарату і ад­
начасова дазваляе апазіцыі

АПАЗІЦЫІ
ЧАС ВЫЙСЦІ НА ПОЛЕ

са стану дысідэнцтва ўзняцца
да стану спаборніка. Ці гэта
не запрашэнне пакінуць на­
рэшце трыбуны  і выйсці на
поле?

Можна  колькі  заўгодна
казаць пра няшчырасць Лу­
кашэнкавай  незалежнасці,
але называць ягоны рэжым
акупацыйным  і  сніць  сябе
змагаром у зямлянцы з аўта­
матам неяк не выпадае.

Рамантыка  рамантыкай,
але  Мілінкевіч,  як  і  боль­
шасць нашых апазіцыянераў,
насамрэч ніякія не падполь­
шчыкі, а самыя што ні ёсць
дзяржаўнікі і  іх натуральнае
жаданне  –  удзельнічаць  у
справах дзяржавы, а не пад­
рываць яе. Сітуацыя падполь­
шчыны ім чужая ад прыроды.
Парадаксальным  чынам  у
падполлі апынуліся такія зна­
кавыя для беларускай дзяр­
жавы  арганізацыі  як  Саюз
пісьменнікаў  і  перадавая
школа  краіны  –  Коласаўскі
ліцэй. Выконваць неўласці­
выя  ролі  і  гнаць  рыторыку
партызанскага лесу для іх –
чыстае імітатарства. Людзей
разумных на доўга не хапае.
Яны  пачынаюць  адчуваць
бессэнсоўнасць такога стану.

Урэшце,  калі  хочаце,
Мілінкевіч  можа  дазволіць
сабе згуляць у гісторыі ролю
таго “здрадніка”, які сітуацыю
ў  краіне  зрушыў  з  мёртвае
кропкі. Не памыляецца той,
хто не робіць.

Алесь Кебік

www.belzhaba.com

ПАДПІСКА НА СВАБОДУ

Назваць
адкрыты ліст

здрадай можа
толькі той, хто

сядзіць з
аўтаматам на

шыі ў зямлянцы
пад

Плешчаніцамі і
ведае, куды ён
заўтра пойдзе,

што будзе
атакаваць і да

чаго ўсё гэта
прывядзе.

У РОЛІ БУРЫДАНАВА АСЛА
РЭЖЫМ ЛУКАШЭНКІ ПАМІЖ ЗАХАДАМ І ЎСХОДАМ

Пачынаючы нафта­газавае
процістаянне з Расіяй, на такі
сумны вынік Лукашэнка, зра­
зумела, не разлічваў. Павод­
ле  яго  планаў,  усё  павінна
было пайсці йнакш. Збаяўшы­
ся падзення свайго “апошня­
га фарпоста” на Захадзе, а га­
лоўнае – праблем з транзітам
энергарэсурсаў  у  Еўропу,
Расія павінна была прасіць
прабачэння ў кіраўніка Бела­
русі і асадзіць назад. І пры гэ­
тым пакінуць цэны на энер­
ганосьбіты, як для Смаленс­
кай  вобласці  ды  скасаваць
мыта на нафту.

Аднак, хоць Расія сапраўды
крыху асадзіла назад, пакі­
нуўшы  Беларусі  самыя  вы­
гадныя ўмовы сярод краінаў­
імпарцёраў,  але  кошт  газу
ўсё ж такі ўзрос. І гэта, у сваю
чаргу, пачало адбівацца на
ўзроўні жыцця насельніцтва.
Беларусы ўжо атрымалі “жы­
роўкі” на камунальныя пас­
лугі па новых тарыфах. Узля­
целі цэны на будаўнічыя ма­
тэрыялы,  што  непазбежна
адаб’ецца на цэнах на жыллё.
Хай пакуль нязначна, але па­
даражэў і бензін. І гэта толькі
пачатак.

Да таго ж, Расія разгарну­
ла  даволі  актыўную  дзей­
насць для таго, каб назаўжды
пазбавіцца  залежнасці  ад
транзіту  праз  Беларусь  і
такім чынам пазбавіць Лука­
шэнку магчымасці шантажа­

ваць  Маскву.  Міністэрства
прамысловасці  і энергетыкі
РФ ужо накіравала зацікаўле­
ным ведамствам праект рас­
параджэння ўраду аб будаўн­
іцтве новай трубаправоднай
сістэмы для транспартавання
нафты.  Для  выбару  новага
маршруту расійскія спецыял­
істы распрацавалі некалькі
варыянтаў, з якіх найбольш
перспектыўным і мэтазгод­
ным прызнаны маршрут Уне­
ча ­­ Прыморск (Калінінград­
ская вобласць). Гэта значыць,
што  труба  не  будзе  пра­
ходзіць праз тэрыторыю Бе­
ларусі. У Маскве не хаваюць,
што гэта зроблена дзеля таго,
каб знізіць да мінімуму тран­
зітныя рызыкі.

Актыўна  рэалізуецца  і
праект пракладання трубап­
раводу на дне Балтыйскага

мора.  Да  чаго  гэта  можа
прывесці? Да таго, што праз
некалькі гадоў Расія зможа
абысціся без Беларусі. І выс­
таўляць якія заўгодна, нават
самыя крыважэрныя цэны на
энергарэсурсы. А ў Беларусі
не будзе магчымасці перак­
рываць вентыль і дыктаваць
свае  ўмовы  транзіту.  Ды  й
страта сродкаў ад яго будзе
вельмі  балючай  для  эка­
номікі.

Такім чынам, сваім шанта­
жом  Лукашэнка  фактычна
сам сабе перакрыў “кісларод”
–  то  бок,  шырокі  паток  ад­
носна танных энергарэсур­
саў, якія паступалі з Расіі.

І  Захад  у  гэтай  сітуацыі
яму таксама наўрад ці дапа­
можа. Цяжка сказаць, за што
кіраўнік  Беларусі  нядаўна
дзякаваў Захаду, які, нібыта,
падчас “нафтагазавай вайны”
падтрымаў Беларусь. Еўраса­
юз проста выказаў спадзяван­
не, што краіны Еўропы нада­
лей змогуць атрымліваць газ
і нафту без збояў. А ЗША ўво­
гуле заявілі, што гэта – ўнут­
раныя праблемы Беларусі  і
Расіі.

Пасварыўшыся з Крамлём,
Лукашэнка сапраўды паспра­
баваў паслаць сігнал Еўропе
і ЗША: маўляў, вазьміце нас
пад сваё крыло, мы харошыя.

Толькі нічога з гэтага не
атрымалася. Старшыня Пар­
ламенцкай асамблеі Рады Еў­

ропы Рэнэ ван дэр Ліндэн, які
наведаў Беларусь, недвухсэн­
соўна  заявіў,  што  першым
крокам да пачатку перамоваў
павінна быць выкананне бе­
ларускімі  ўладамі  пэўных
умоваў.  У  першую  чаргу  –
вызваленне палітычных вяз­
няў і свабода прэсы.

А гэта для Лукашэнкі так­
сама непрымальна, як і ства­
рэнне Саюзнай дзяржавы на
ўмовах,  якіх  дамагаецца
Масква.

У выніку Лукашэнка фак­
тычна застаўся ні з чым. Як
кажуць у народзе, хто замно­
га хоча – той мала атрымае.
Відавочна,  без  крэдытаў  і
інвестыцый беларускай эка­
номіцы не абысціся  .  І Лука­
шэнку, хочацца яму альбо не,
рана ці позна давядзецца ісці
на  паклон.  Альбо  да  Расіі,
альбо на Захад.  Іншых шля­
хоў проста няма. Геастратэг­
ічныя спадзевы на Кітай, Іран
альбо Венесуэлу выглядаюць
несур’ёзна.

Усе ведаюць прытчу пра
Бурыданава асла, які апынуў­
ся  паміж  дзвюма  ахапкамі
сена і памёр, так і не здолеў­
шы зрабіць выбар. Між тым,
філосаф Бурыдан лічыў, што
канчатковы выбар, якім бы
складаным ён ні быў, абавяз­
кова будзе зроблены на ка­
рысць  большага  дабра.  Ці
такім будзе выбар кіраўніцт­
ва Беларусі?             Алег Ман

«Мы сейчас будем использо-
вать любой момент для того,
чтобы наладить отношения
с Западом. Ну почему мы долж-
ны с ними собачиться!»

  «У нас очень правильно
была выработана стратегия
внешней политики — много-
векторность. Мы в центре
Европы, нам надо жить со все-
ми соседями нормально. Были
у них такие разговоры, у ва-
ших, нигде не денутся. Вот Бе-
ларусь уже нигде не денется.
Вот с Казахстаном будем раз-

говаривать, потому что мо-
гут где-то деться. А этим
уже все решено. Приходьки
ваши и прочее. Все решено. Я
часто говорил: Владимир Вла-
димирович, денемся. Ведите
честную политику в отноше-
нии белорусского государства
и народа».

«У меня уже просто нет
сил. Полтора десятка лет,
а может быть, и двадцать,
вот эта борьба, борьба. Не-
прерывная борьба. И спраши-
ваешь, все же вроде должны

понимать, что не для себя ты
это делаешь. Неужели так
много надо человеку даже
этих денег, ну зачем вашим чи-
новникам миллиарды долла-
ров? Ну, сто миллионов хва-
тит на себя и еще на два поко-
ления, если нормально просто
жить».

«Посмотрите, какая исте-
рия была в момент этого кон-
фликта. Да и длится. А она бы
для вас закончена была вто-
рым перекрытием крана. Точ-
но также вой бы был. И мы уже

на Западе были бы. После всего
этого мы бы уже на Западе
были. Я говорю, вот мне надо
было этот кран закрыть, я бы
только знал… Но я этого не с-
делал».

З інтэрв’ю А.Лукашэнкі га­
лоўнаму  рэдактару  газеты
“Завтра” А. Праханаву, якое
ўпершыню  прагучала  на
радыё “Эхо Москвы”.

Цытуецца паводле
БелаПАН

ЯГОНАЯ БАРАЦЬБА Літаральна

Пасварыўшыся з
Крамлём,

Лукашэнка
сапраўды

паспрабаваў
паслаць сігнал

Еўропе і ЗША:
маўляў, вазьміце

нас пад сваё
крыло, мы

харошыя.

Як робяцца хваліЗБРОЯ РЭВАЛЮЦЫЯНЕРА

СаюздрукПРАФЕСАР НЕДАГАВОРВАЕ
АЛЬБО ПАЛКОЎНІКУ ПІША РЭЖЫСЁР

АБО ЯК НЕ ЗАГІНУЦЬ СЛУХАЧАМ

Галоўны рэдактар “Совет­
ской Белоруссии» Павел Яку­
бовіч на першай паласе газе­
ты, у артыкуле “Каралі кры­
вых  люстэркаў”  падзяліўся
сваімі ўражаннямі ад тэлепе­
радачы Ўладзіміра Салаўёва
“К барьеру”. У згаданай праг­
раме  расійскі  палітык
Уладзімір  Жырыноўскі  і
расійскі  пісьменнік  Аляк­
сандр  Праханаў  сышліся  ў
бойцы “за Беларусь”.

“Конечно, унизить Беларусь
— такую задачу не выпол-
нить никаким жириновским,
да и начхать, пардон, нам на
них и на их августейших заказ-
чиков. Но ей–богу, одновремен-
но и стыдно, и больно было
слышать, как прозвучала,
пусть и на принадлежащем
«Газпрому» НТВ, мерзкая фра-
зочка, что «белорусы, мол, во
время войны предали Россию и
продались немцам»...

Чего достойны те, кто ут-
верждал сценарий передачи «К
барьеру!», и те, кто озвучил
эту гнусность? Что бы отве-
тили им оскорбленные до глу-
бины души Гастелло, Кедыш-
ко, Машеров, Доватор, сотни
тысяч партизанских и сол-
датских вдов, сожженные жи-
вьем дети Хатыни, старики и
женщины из гетто и лагерей
смерти, сраженный в степи
под Сталинградом, призван-
ный в Красную Армию из Бори-
сова гвардии рядовой Янка
Иванович? Что сказали бы по-
смертно сведенные в полки,
дивизии и армии белорусы, пав-

шие под Москвой, Тулой, Рже-
вом и Орлом? Отдавшие
жизнь и за Беларусь, и за Рос-
сию!”

Ці  не  зашмат,  шаноўны
спадар Якубовіч, пафасу? Тым
больш, калі ўлічыць, што ні
адзін, ні другі не разглядаюць
Беларусь,  як  самастойную
дзяржаву. А яе кіраўнік ба­
чыцца абодвум, як наравісты
губернатар,  які  выйшаў  з
падпарадкавання Крамлю. А
перадача  на  самой  справе
вельмі карысная. Дзякуй спа­
дару Салаўёву і ягоным гас­
цям, якія давялі, што белару­
сы не зусім паўнавартасныя
людзі  і  ім супрацьпаказана
свая дзяржаўнасць…

Нечакана і прыемна, калі ў
прыўладных выданнях дру­
куюцца матэрыялы, што ады­
ходзяць  ад  “генеральнай
лініі” сённяшняй улады. Док­
тар эканамічных навук, пра­
фесар Пётр Нікіценка на ста­
ронках  газеты  “7  дней”  аб­
вяргае патрэбу Беларусі ў яд­
зернай энергетыцы.

“Раздаются голоса, мол,
если бы мы лет десять назад
построили белорусскую АЭС,
сейчас чувствовали бы себя
увереннее. Наоборот, хорошо,
что не построили! Ибо вдоба-
вок оказались бы заложниками
еще и ядерной проблемы, нега-
тивной для нас и экономичес-
ки, и экологически. Она принес-
ла бы нам не энергетическую
независимость, а зависи-
мость от атомного ресурса,
технологий, которыми распо-

лагают Россия, США, Фран-
ция, и которых нет в нашей
стране. Купить ядерное топ-
ливо, подготовить тысячи
специалистов — все это сто-
ит огромных капитало-вло-
жений. А те, кто «сидят» на
этом ресурсе, задешево нам
его не отдадут. И ядерная
энергетика будет невыгодна
для нас до тех пор, пока оли-
гархические силы будут дер-
жать эти ресурсы в своих ру-
ках, определять политику. В
любом случае, этот вопрос
требует глубокой научной
проработки, с учетом всех ми-
ровых тенденций. Вспомним
слова академика Капицы:
«Атомная энергетика — это
бомба, вырабатывающая
электричество и ядерные от-
ходы…»

Але пра адзін аспект ша­
ноўны прафесар усё ж неда­
гаворвае. Хай бы сёння буда­
валі адно лядовыя палацы з
аграгарадкамі.  І  толькі.  На
гмах  нацыянальнай  біблія­
тэкі глядзець страшна, не тое
што ўваходзіць у гэты храм.
А ўявіць сабе атамную стан­
цыю, пабудаваную пры сён­
няшнім кіраўніку, сённяшнімі
тэмпамі  і  пры  сённяшнім
кантролі...  Хай  яны  лепш
яшчэ пару спадарожнікаў за­
пусцяць у космас.

Талент  і  розум  –  катэго­
рыі, што, на жаль, не заўжды
супадаюць. Гэта яскрава пра­
дэманстраваў кінарэжысёр
Валеры Рыбараў  на старон­
ках газеты “Рэспубліка”. Тале­

навіты творца, аўтар “Чужой
бацькаўшчыны”,  “Сведкі”  і
“Мяне  клічуць  “Арлекіна”
распавёў на старонках ура­
давага  выдання  пра  свае
спадзяванні на адраджэнне
беларускага кіно ў сувязі... з
прыходам на дырэктарскае
крэсла “Беларусьфільма” сум­
навядомага ідэолага Замята­
ліна.

“На встрече Владимира За-
металина с коллективом «Бе-
ларусьфильма» из его выступ-
ления мне запомнились два мо-
мента. О «Божьем поцелуе»,
которым мы, оказывается,
отмечены, и обещание «ува-
жать творческую среду». Ник-
то из предыдущих директо-
ров так с нами не разговари-
вал. Я воспринял это букваль-
но. Значит, нас будут ценить
и творчество наконец ста-
нет главным ориентиром. А
национальная киностудия не
будет иметь вид задрипанной
конторы.”

Паважаны спадар Валеры!
А ці не пры ідэолагу Замята­
ліну Вам забаранілі здымаць
“Голас крыві брата твайго”,
працяг “Чужой бацькаўшчы­
ны”? Ці не пры гэтым палкоў­
ніку ўсе Вашы ідэі рубіліся на
стадыі заявак? Ведаю, была ў
Вас мара экранізаваць “Пяць
мужчын у леснічоўцы” Уладз­
іміра Арлова. Да каго ж яшчэ
ісці з такой ідэяй, як не да За­
мяталіна?  Ці,  можа,  Вашы
творчыя  планы  перасталі
быць творчымі?..

Алесь Канюціч

На  мінулым  тыдні  Аляк­
сандр Мілінкевіч напісаў ад­
крыты ліст Аляксандру Лука­
шэнку. І далей усе радыёстан­
цыі дружна ўзяліся той ліст
абмяркоўваць.  Гаварыў  і
прэс­сакратар Мілінкевіча,
гаварылі аналітыкі і слухачы.
Нарэшце, Радыё Свабода зап­
расіла  самога  Мілінкевіча,
каб ён патлумачыў свой ліст.
Але фокус у тым, што нівод­
ная  станцыя  той  адкрыты

ліст так і не агучыла! Абмежа­
валіся толькі тым, што прачы­
талі пару сказаў з яго. Усім
вядома, што не кожны слухач
мае  доступ  да  інтэрнэту  ці
незалежных газет. Калі пава­
жаеце  сваіх  слухачоў,  дык
дайце  ж  поўную  інфарма­
цыю.

А вось факт, які хацелася б
пахваліць. На Радыё Рацыя
Сяргей Будкін і ягоны добра­
ахвотны памочнік Віталь Ка­

ратыш зрабілі выдатны матэ­
рыял пра затрыманне міліцы­
яй беларускіх студэнтаў 11
лютага. Спадар Каратыш ухіт­
рыўся  не  выключыць  свой
мабільны тэлефон, а спадар
Будкін запісаў галасы ўдзель­
нікаў  канфлікту  і  падаў  усё
гэта ў эфір. Калісьці зброяй
рэвалюцыянераў  быў  ка­
мень, выкалупаны з бруку, а
цяпер зброя рэвалюцыянера
– мабільнік.

Моўная заўвага. 7 лютага
на  Радыё  Рацыя  магілёўскі
карэспандэнт  Ян  Маўзер
стрэліў: “Ад хіміятэрапіі загі­
наюць не толькі хворыя, але
і здаровыя клеткі”. А слухачы
тым  часам  загінаюць  сабе
вушы,  каб  не  чуць  гэткіх
стрэлаў. А каторыя не паспелі
загнуць, тыя гінуць.

Сяржук Вітушка

СТРАШНАЯ ЯВА КАРЭНДЫ Невядомая
Беларусь

Стрэмкі
НАСТАЕ МОМАНТ ІСЦІНЫ

Рэклама беларускіх газет
на Міжнародным кніжным
кірмашы. Мінск, люты 2007
году

Ніколі  не  чуў  пра  такога
паэта – Иван Корендо. Таму
нічога не магу сказаць пра
ягоныя вершы – мо й зусім
добрыя, мо нікуды не вартыя.
Ведаю,  што  жыве  такі  ў
Мінску,  і чытаў ягоны арты­
кул у “Литературной газете”
“Умом  Россию  не  понять”.
Сэнс  такі  –  беларуска­рас­
ійская дружба святая, і немаг­
чыма  зразумець  адносіны
расейцаў да чыстых пачуц­
цяў братоў­беларусаў. А не­
каторыя журналісты ў Маск­
ве ўвогуле носяць у сабе “па­
тологическую  ненависть  к
белорусам”.  (Дарэчы, гэтая
газета апошнім часам стала
пісаць “Беларусь”, але “бело­
русский поэт Иван Корендо”
піша “Белоруссия”.)

Беларусы, паводле Карэн­
ды  “даже  в  самом  кошмар­
ном  сне  не  могли  увидеть
свою  сегодняшнюю  явь:  ...
они стали гражданами дру­
гого государства”.

Перад намі тып, які акрэс­
ліваецца  прызабытым  ужо
словам “манкурт”. Для яго са­
мае святое – дружба з тымі,
хто  пазбавіў  яго  роднай
мовы, роднай гісторыі, род­
най краіны, урэшце. Бо “Бе­
ларусь”  і  “Белоруссия” – не
адно і тое. І для грамадзяніна
“Белоруссии”  “кашмарны
сон”  –  не  разгон  Саюзу
пісьменнікаў,  не  арышты  і
гвалтаванне маладых людзей
за тое, што яны хочуць жыць
у вольнай краіне, не бясслед­

нае знікненне няўгодных па­
літыкаў. “Оторопь берет” Ка­
рэнду  ад  чытання  загалоў­
каў расійскіх газет “Демарш
прощания славян”, “Батьке”
скоро труба”,  ”Закрой, Рос­
сия, рубежи и больше с Бать­
кой не дружи”.

Ёсць такое паняцце “касм­
ічны  жартаўнік”  –  гэта  калі
нейкія цёмныя сілы, нібы дзе­
ля забавы, робяць нешта та­
кое, што немагчыма растлу­
мачыць ні навукова, ні яшчэ
як. Напрыклад, аднаго чала­
века сем разоў біла маланка,
аж пакуль не прыкончыла на
восьмы. Падчас пажару гіне
ўся сям’я за выключэннем па­
ралізаванага  90­гадовага
дзеда і г.д.

Так  і цяпер – ці ж можна
прадбачыць, што чалавек, які
ўсё  жыццё  ненавідзеў  і  пе­
раследаваў усё беларускае,
лічыў, што “белорусы – те же
русские, но со знаком каче­
ства”, раптам стане гаварыць:
“свобода и независимость –
это святое!” І за нафту ды газ
не прадаецца.

Дзе ж тут не возьме “ото­
ропь”. Прыкармлівалі, падт­
рымлівалі, верылі ў безбалес­
нае “воссоединение братс­
ких народов” – і на табе.

А расейцы не могуць без
“Державы”. Ад бамжа да інтэ­
лектуала  ўсе  мараць  пра
Імперыю.  Адзін  з  галоўных
ідэолагаў імперскай палітыкі
Расіі А.Дугін так і піша: “Мы,
русские  –  либо  Империя,

либо мы никто... В нормаль­
ной стране русские жить не
будут. Не смогут”. Вытанчаны
інтэлектуал, даследчык і біёг­
раф Дастаеўскага Ігар Волгін
марыць пра “восстановление
многовековой исторической
общности народов, обитав­
ших на территории Советс­
кого Союза, и – в пределе –
единую историческую госу­
дарственность”.

І цяпер ужо ніхто не спа­
кушае “вольным развіццём
кожнай нацыі”. Больш за тое,
яшчэ адзін “трубадур новой
имперскости” А.Цыпко якраз
і  бачыць  прычыну  распаду
СССР  у  тым,  што  далі  волю
“национальным духам”. А трэ
было – захаваць “единую и
неделимую”.

Нават самі тэрміны “бра­
тья­белорусы” ды “украин­
цы” паступова падмяняюцца
такім – “единый русский на­
род”.

І гэта добра. Няма ілюзій.
Або­або.  Настае  момант
ісціны. Або мы, беларусы, не­
чага вартыя, або тое, што па­
сеяна нашымі светачамі ад
Скарыны да Купалы і Коласа,
дало нейкія плады, або – “так
нам і нада”.

Цяжка  будзе,  дзяўчаты  і
хлопцы. Спераду – імперская
чорная чужая хмара, ззаду –
свае карэнды.

... Памятаеце, быў такі Гал­
іяф?

Алег Аблажэй

15 лютага  1857  году  ў
Берліне  памёр  знакаміты
кампазітар Міхал Глінка, зас­
навальнік расійскай класіч­
най музыкі. Паходзіў Глінка
са старажытнага беларускага
шляхецкага  роду  герба
“Тшаска“.

16 лютага 1757 году ў вёс­
цы Скокі цяперашняга Брэс­
цкага раёну нарадзіўся Юль­
ян Нямцэвіч — слынны зма­
гар і пісьменнік, ад’ютант Та­
дэвуша Касцюшкі. Нямцэвіч
вучыўся ў Брэсцкім езуіцкім
калегіюме,  пасля  ў  Вар­
шаўскім кадэцкім корпусе. У
часе антырасійскага паўстан­
ня 1794 году Нямцэвіч разам
з Касцюшкам патрапіў у па­
лон  і быў зняволены ў Пет­
рапаўлаўскай  крэпасці  ў
Санкт­Пецярбургу. Пасля ра­
зам са сваім нязменным ка­
мандзірам Нямцэвіч выехаў
на нейкі час у Амерыку. Вяр­
нуўшыся на радзіму, ён браў
удзел у паўстанні 1831 году.
Цяжкавата ўявіць сабе паў­
станца, якому 74 гады. Тым
не менш, пасля паразы паў­
стання Нямцэвіч выязджае на
эміграцыю, дзе цалкам прыс­
вячае  сябе  літаратурнай
дзейнасці, на што Бог пада­
рыў  яму  яшчэ  10  плённых
гадоў.

18 лютага 1893 году на­
радзіўся найбуйнейшы бела­
рускі пісьменнік і вучоны ХХ
ст. Максім Гарэцкі. Друкавац­
ца ён пачаў яшчэ ў 1912 год­
зе ў віленскай “Нашай Ніве“,
таксама  ў  Вільні  праз  два
гады выйшаў ягоны першы
зборнік “Рунь“, Гарэцкі быў
выкладчыкам  літаратуры  ў
Віленскай  беларускай
гімназіі і напісаў першы пад­
ручнік гісторыі беларускай
літаратуры. Наагул жыццё  і
творчасць Гарэцкага шчыль­
на  перапляліся  з  Вільняй,
якой  ён  прысвяціў  раман
«Віленскія камунары».

19 лютага  1767  году
прыйшоў на свет Юзаф Пеш­
ка,  жывапісец,  прадстаўнік
класіцызму.  Жыў  Пешка  ў
Гродне, Мінску і Вільні, часта
наведваўся ў Магілёў, Нясвіж,
Смілавічы, Дукору. Асабліва
каштоўныя  для  вывучэння
гісторыі беларускай архітэк­
туры пейзажы Пешкі, віды бе­
ларускіх гарадоў.

Фотафакт

АПАКАЛІПСІС ЗАРАЗ Блакітны агеньчык

ШОЎМЭНЫ ЖЫРЫНОЎСКІ І ПРАХАНАЎ
Днямі  знаёмая  тэлегля­

дачка паведаміла, што Жыры­
ноўскі яе расчараваў.

Калі  цяперашні  віцэ­
спікер расійскай Думы ўсхва­
ляў  з  экранаў  тэлебачання
расійскі імперыялізм і міліта­
рызм,  калі  ён  бэсціў  прэзі­
дэнта  ЗША  Буша  і  еўра­
пейскіх лідэраў, кіраўнікоў
Грузіі, Украіны, Малдовы, а
таксама народы гэтых краі­
наў, калі ён кляўся ў любові
да Садама Хусейна, калі кры­
вадушна ліў п’яныя слёзы над
магілай  забітай  дэпутаткі
Старавойтавай,  якую  “пра­
далі дэмакраты” – усё гэта не
выклікала  ў  маёй  знаёмай
рэзкіх пярэчанняў. Але выс­
туп лідэра ЛДПР у праграме
НТВ  “К  бар’еру!”  разам  з
пісьменнікам Праханавым яе
такі  расчараваў.  Больш  за
ўсё яе абурыла нават не аб­
зыванне кіраўніка саюзнай
дзяржавы “прастытуткай”, але
словы расійскага палітыка аб
тым,  што  Беларусь  падчас
вайны… “лягла пад фашыс­
таў”.

А  я  ўспомніў  падзеі  пят­
наццацігадовай даўніны, калі
Жырыноўскі ўпершыню пры­
ехаў у незалежную (ці яшчэ
толькі суверэнную) Беларусь.
Ён  тады  выступіў  на  БТ  са
скандальнай заявай наконт
таго, што Мінску хапіла б ад­
ной ядзернай бомбы, каб вы­
рашыць усе тутэйшыя праб­
лемы. Пасля гэтага мне асаб­
іста  давялося  назіраць,  як
Жырыноўскі  мусіў  уцякаць
ад раз’юшанага натоўпу жы­
хароў Мінска, гатовых пар­
ваць на кавалкі маскоўскага
візіцёра.

З  таго  часу  шмат  вады
ўцякло. Характарыстькі, якія
перыядычна  даваў  Жыры­
ноўскі кіраўніку РБ, мяняліся
ў залежнасці ад настрояў у
Крамлі – ад “калгаснага ко­
нюха” да “ўзорнага, найлеп­
шага ў свеце кіраўніка”. А Бе­
ларускае  тэлебачанне  і

радыё, а таксама дзяржаўныя
газеты, ігнаруючы словы пра
“калгасніка”, ахвотна давала
слова Жырыноўскаму. У кры­
тыцы й высмейванні апазіцыі
ды  Захаду  яго  можна  было
параўнаць хіба толькі з самім
Лукашэнкам.

І нават у самы разгар на­
фтавага  канфлікту  паміж
Мінскам і Масквой, калі рап­
там выявілася, што галоўныя

ворагі беларускай дзяржаў­
насці  зусім  не  на  Захадзе,
дзяржаўная газета “Звязда”
надрукавала інтэрв’ю з Жы­
рыноўскім  як  з  эксперам  у
беларуска­расійскіх  дачы­
неннях.

Ну, а што тычыцца Праха­
нава, дык гэта асоба адыёз­
ная  нават  для  Расіі.  За  са­
вецкім  часам  яго  называлі
“салаўём  генштаба”  (чым
пісьменнік, дарэчы, ганарыц­
ца). У 1991–м годзе ён падт­
рымаў ГКЧП, потым пачаў вы­
пускаць адкрыта фашысцкую
газету “День”. Яна была зачы­
неная пасля крывавых пад­
зеяў 1993­га году ельцынскім
указам, але ў тым самым год­
зе  адрадзілася  пад  назвай
“Завтра”.

Праханаў быў і застаецца
ярым ненавіснікам Ельцына,
пра якога Лукашэнка цяпер
нярэдка гаворыць з цеплы­
нёй  і настальгіяй. Між тым,
нягледзячы  на  ўяўную  ня­
навісць да расійскіх алігар­
хаў, Праханаў у свой час сяб­
раваў  з  Барысам  Бера­
зоўскім, які пры Ельцыне быў
сакратаром СНД, а зараз ха­
ваецца ад ФСБ на эміграцыі
ў Лондане.

Дык вось, гледачы згада­
най  перадачы  НТВ  у  масе
сваёй прагаласавалі за Пра­
ханава,  які  абараняў  Лука­
шэнку. А вось якую карціну
ён намаляваў у сваёй газеце
“Завтра”, “абараняючы” Бела­
русь. Цытую на мове арыгі­
налу:

«Противовоздушная обо­
рона Беларуси — часть ПВО
России на западном направ­
лении. В час «большой вой­
ны» отсюда полетят стаи кры­
латых ракет, срываясь с под­
весок американских бомбар­
дировщиков, стартуя с под­
водных лодок, что пасутся в
Атлантике и Норвежском мо­
ре»…российские  «Тополя»
помчатся навстречу, реали­
зуя последний сценарий Гос­
пода Бога, озвученный Иоан­
ном Богословом на острове
Патмос» і «скоротечный им­
пульс, выпущенный из бело­
русских лесов, врывается в
глубины Индийского, Тихого
или Атлантического океанов,
достигает скрытой громады
лодки, передает распоряже­
ние поменять район базиро­
вания  или  приказ  на  атом­
ную атаку. Импульс «Судного
Часа», что тлеет в «ядерном
чемоданчике « Президента
России».

Узгадваюцца словы Жыры­
ноўскага пра атамную бомбу
над  Мінскам.  Па­сутнасці,
ніякай  розніцы  паміж  ім  і
Праханавым няма. Іхная “ду­
эль” у эфіры – усяго­толькі
блюзнерства,  імітацыя
спрэчкі паміж двума шавіні­
стамі, двума крамлёўскімі са­
лаўямі, якім няма справы да
беларускага народу і яго бу­
дучыні.

Шкада толькі, што падоб­
нымі  шоў  працягваюць
карміць беларускага гледача.
І не толькі на расійскіх тэле­
каналах, але  і на айчынных.
Але хутка ўжо, відаць, гледа­
ча пачне ванітаваць.

Максім Пешкаў

Бацька  ў  коле  верных  сяброў. Злева направа: Ху
Цзіньтао, Аляксандр Лукашэнка, Фідэль Кастра, Уга Чавес.
Малюнак і подпіс з газеты “Завтра”

Характарыстькі,
якія

перыядычна
даваў

Жырыноўскі
кіраўніку РБ,

мяняліся ў
залежнасці ад

настрояў у
Крамлі – ад
“калгаснага
конюха” да
“ўзорнага,

найлепшага ў
свеце кіраўніка”.


